
Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

 

 

 



4 
 

KIRISH SO‘ZI 

Assalomu alaykum hurmatli anjuman ishtirokchilari, aziz mehmonlar, ustozlar va 

talabalar!  

So‘z avvalida bugungi anjumanda o‘zining qimmatli vaqtini ayamasdan ishtirok 

etayotgan Respublikamizning ta’lim muassasalari, ilmiy jabhalarida mehnat qilib 

kelayotgan fidoiy va jonkuyar professor-o‘qituvchilar, ilmiy-pedagog xodimlarga 

alohida minnatdorchiligimizni bildiramiz. 

Bugungi anjumanning “globallashuv davridagi yoshlar ma’naviyati”ga 

qaratilgani bejizga emas. O‘zbekiston Respublikasi Prezidenti Shavkat Mirziyoev 

o‘tgan yil dekabr oyidagi Oliy Majlis va O‘zbekiston xalqiga Murojaatnomasida 

“...yoshlarimizda kuchli ma’naviy-ruhiy immunitetni shakllantirish bo‘yicha barcha 

kuch va imkoniyatlarimizni safarbar qilamiz” degan so‘zlarni tilga olgan edi. 

Darhaqiqat, hozirgi global o‘zgarishlar davrida, dunyoda o‘ta keskin va tahlikali 

jarayonlar yuz berayotgan bugungi kunda, barcha kuch va imkoniyatlarni ishga solish, 

jumladan turli ilmiy anjuman va tadbirlarda muhokama qilib borish eng dolzarb 

vazifalardan biri bo‘lib turibdi. 

Mazkur anjumanda, Yangi O‘zbekiston sharoitida ijtimoiy-gumanitar fanlarning 

dolzarb muammolarini o‘rganish, ularning ilmiy-nazariy asoslarini mustahkamlash, 

jamiyatning intellektual salohiyatini oshirish, jumladan yoshlarning ijtimoiy faolligi va 

g‘oyaviy immunitetini kuchaytirish kabi masalalar muhokama qilinishi maqsad 

qilingan. Bu esa tabora kengayib borayotgan global axborot makonidagi dolzarb 

vazifalaridan biri – jamiyatning ma’naviy barqarorligini ta’minlash, axborot xurujlariga 

qarshi mafkuraviy immunitetni shakllantirish, yoshlar ongiga sog‘lom dunyoqarashni 

va vatanga sadoqat ruhini singdirish uchun xizmat qiladi.  

Anjuman ishida ilmiy-tadqiqotlar va pedagogik faoliyat samaradorligini oshirish, 

zamonaviy, innovatsion ilmiy uslublar, raqamli texnologiyalarni qo‘llash orqali 

ijtimoiy-gumanitar fanlar istiqbolini ilmiy jihatdan belgilab berish ustuvor vazifa qilib 

belgilangan. 

Mazkur anjuman ijtimoiy-gumanitar fanlar rivojiga to‘sqinlik qilayotgan dolzarb 

muammolarni aniqlash, ularning ilmiy yechimlarini taklif etish, zamonaviy ilmiy 

maktablar faoliyatini takomillashtirish hamda fanlararo integratsiyani kuchaytirish 

orqali ilm-fan taraqqiyotiga xizmat qiladi. Anjumanda shakllantiriladigan ilmiy takliflar 

jamiyatning ma’naviy hayotini yuksaltirish, ijtimoiy barqarorlikni mustahkamlash va 

inson kapitalini rivojlantirishga yo‘naltiriladi.  

Tadqiqotlarning yangi metodologik yondashuvlar asosida olib borilishi, ijtimoiy 

jarayonlarni chuqur tahlil qilish imkonini beradi. Natijada, anjuman ijtimoiy-gumanitar 

fanlar bo‘yicha ilmiy faoliyatning yangi bosqichga ko‘tarilishiga, ilm-fan va jamiyat 

o‘rtasidagi uzviy hamkorlikning kuchayishiga hamda ilmiy ishlanmalarni amaliyotga 

tatbiq etish bo‘yicha yangi imkoniyatlarning paydo bo‘lishiga zamin yaratadi. 

Bugungi konferensiyada yoshlar qanotiga ham alohida e’tibor qaratilgan, ya’ni 

konferensiyada magistrlar va talabalar uchun alohida “Kelajak vorislari” sho‘basi ham 

ish olib boradi. Bu esa ilm-fanga yangi qadam tashlayotgan yoshlarning nufuzli 

anjumanda ishtirok etishi va ko‘nikma hosil qilishi uchun minbarlar vazifasini o‘tashi 

shubhasiz. 

Umuman olganda, bugungi konferensiya ustozlar oldiga qo‘yilgan yuksak vazifa 

– faol fuqarolik pozitsiyasiga ega bo‘lgan, ma’naviyati yuksak, vatanparvar yoshlarni 

tarbiyalashdek dolzarb masalaning yechimini topishda muhim qadam bo‘ladi deb 

o‘ylayman. 

 

Sirojiddinov Shuhrat Samariddinovich,  

Alisher Navoiy nomidagi Toshkent davlat  

o‘zbek tili va adabiyoti universiteti rektori, akademik 

TABRIK SO’ZI 

 Assalomu alaykum, muhtaram anjuman ishtirokchilari, aziz professor-

o’qituvchilar va yosh tadqiqotchilar! Sizlarni Alisher Navoiy nomidagi Toshkent davlat 

o’zbek tili va adabiyoti universiteti mezbonligida o’tkazilayotgan “Globallashuv 

sharoitida yoshlar ma’naviyati” mavzusidagi respublika ilmiy-amaliy 

konferensiyasining ochilishi bilan samimiy muborakbod etaman. 

 Bugungi shiddatli globallashuv davrida “Yangi O’zbekiston — ma’rifatli 

jamiyat” konsepsiyasini hayotga tatbiq etish har qachongidan ham dolzarb ahamiyat 

kasb etmoqda. Prezidentimiz Shavkat Mirziyoyev ta’kidlaganlaridek, ma’naviy 

taraqqiyotni yangi bosqichga olib chiqish — uchinchi Renessans poydevorini 

qo’yishning eng muhim shartidir. Ushbu anjuman aynan yoshlarimizning ma’naviy 

olamini asrash va ularda yuksak insoniy fazilatlarni kamol toptirishga qaratilgani bilan 

g’oyat ahamiyatlidir. 

 Konferensiya doirasida muhokama qilinadigan to’rtta asosiy yo’nalish 

jamiyatimiz hayotidagi eng hayotiy masalalarni qamrab olgan: Globallashuv va yoshlar 

masalasiga falsafiy talqin berish orqali zamonaviy tahdidlarga ilmiy nuqtayi nazardan 

yechim izlanishi; Yoshlar dunyoqarashini yuksaltirishning ijtimoiy-siyosiy omillarini 

tahlil qilish orqali davlatimiz taraqqiyotiga daxldorlik hissini kuchaytirish; Mustaqillik 

davrida O’zbekistonning ijtimoiy-siyosiy, iqtisodiy va madaniy rivojlanishini sarhisob 

qilib, kelajak rejalarini belgilab olish; Yoshlarning axloqiy va valeologik 

strategiyalarini ishlab chiqish orqali ham ma’nan, ham jismonan sog’lom avlodni 

tarbiyalash mexanizmlari takomillashtirilmoqda. 

 Quvonarlisi shundaki, konferensiya materiallari orasidan nafaqat tajribali 

olimlarning, balki “Kelajak vorislari” sho’basida faol ishtirok etayotgan iqtidorli 

magistr va talabalarning ham ilmiy qarashlari joy olgan. Bu esa ilm-fanda ustoz-shogird 

an’analari davom etayotganidan dalolat beradi. 

 Ishonchim komilki, bugungi anjuman doirasidagi qizg’in bahs-munozaralar va 

takliflar yoshlarimizda mafkuraviy immunitetni mustahkamlash hamda milliy 

qadriyatlarimizni e’zozlashda yangi ufqlarni ochib beradi. 

 Barchangizga ilmiy ijod yo’lida ulkan zafarlar, anjuman ishiga esa 

muvaffaqiyatlar tilayman! 

 E’tiboringiz uchun rahmat. 

 

Jamolidinova Odina Rasulovna, 

Alisher Navoiy nomidagi Toshkent davlat 

oʻzbek tili va adabiyoti universiteti Xotin 

qizlar Maslahat kengashi pedagogika fanlari 

doktori, professor raisi. 

Annotatsiya: Ushbu maqolada biznesni rivojlantirish tushunchasi va uning zamonaviy 

iqtisodiyotdagi ahamiyati yoritilgan. Shuningdek, elektron tijoratning biznes rivojiga ta’siri, xususan 

bozorni kengaytirish, xarajatlarni kamaytirish va innovatsiyalarni joriy etishdagi o’rni tahlil qilingan. 

Kalit so’zlar: biznesni rivojlantirish, elektron tijorat, raqamli iqtisodiyot, marketing 

strategiyasi, innovatsiya, bozor kengayishi, mijozlar bilan aloqa 

 

ПОНЯТИЕ РАЗВИТИЯ БИЗНЕСА И РОЛЬ ЭЛЕКТРОННОЙ 

КОММЕРЦИИ В НЕМ (НА ПРИМЕРЕ АФГАНИСТАНА) 

Рашиди Улугбек,                                                                                                                      

Магистрант направления «Менеджмент»,                                                                                       

Ташкентский государственный университет                                                                                        

узбекского языка и литературы имени Алишера Навои                                                                      

ORCID: 0009-0007-7047-6791 

 

Аннотация: В данной статье рассматривается понятие развития бизнеса и его значение 

в современной экономике. Также анализируется влияние электронной коммерции на развитие 

бизнеса, включая расширение рынков, снижение затрат и внедрение инноваций. 

Ключевые слова: развитие бизнеса, электронная коммерция, цифровая экономика, 

маркетинговая стратегия, инновации, расширение рынка, взаимодействие с клиентами  

 

THE CONCEPT OF BUSINESS DEVELOPMENT AND THE ROLE OF 

E-COMMERCE IN IT (ON THE EXAMPLE OF AFGHANISTAN) 

Olugh Bek Rashidi,                                                                                                                          

Master's student in Management,                                                                                                                 

Tashkent State University of Uzbek Language and                                                                      

Literature named after Alisher Navoi                                                                                                             

ORCID: 0009- 0007-7047-6791 

 

Abstract: This article examines the concept of business development and its importance in the 

modern economy. It also analyzes the role of e-commerce in business growth, particularly in market 

expansion, cost reduction, and the implementation of innovations. 

Keywords: business development, e-commerce, digital economy, marketing strategy, 

innovation, market expansion, customer relations 

 

Zamonaviy global iqtisodiyot sharoitida biznesni rivojlantirish masalasi barcha 

mamlakatlar uchun muhim strategik yo’nalishlardan biri hisoblanadi. Bozorlar 

integratsiyasi, texnologik taraqqiyot va raqobatning kuchayishi korxonalarni o’z 

faoliyatini doimiy ravishda takomillashtirib borishga undamoqda. Shu jihatdan biznesni 

rivojlantirish (Business Development) tushunchasi korxonalarning uzoq muddatli 

barqaror o’sishini ta’minlovchi kompleks strategik faoliyat sifatida talqin etiladi¹. 

So’nggi yillarda raqamli texnologiyalarning jadal rivojlanishi biznesni 

rivojlantirish jarayonini yangi bosqichga olib chiqdi. Elektron tijorat (e-commerce) 

zamonaviy biznesning ajralmas qismiga aylanib, korxonalarga yangi bozorlarga 

chiqish, xarajatlarni kamaytirish va mijozlar bilan samarali aloqalarni yo’lga qo’yish 

imkonini bermoqda. 

Afg’onistonda biznesni rivojlantirish jarayoni o’ziga xos sharoitlarda 

kechmoqda. Mamlakatda to’liq shakllangan elektron tijorat qonunchiligi mavjud 

bo’lmasa-da, raqamli iqtisodiyot va elektron xizmatlarni tartibga soluvchi bir qator 

normativ hujjatlar qabul qilingan. Xususan, Telecommunications Services Regulation 

Law of Afghanistan telekommunikatsiya xizmatlarini tartibga soladi va internet 

infratuzilmasining rivojlanishiga huquqiy asos yaratadi. Shuningdek, elektron to’lovlar 

va mobil banking tizimlari Da Afghanistan Bank tomonidan nazorat qilinadi va tartibga 

solinadi 19. 

Mazkur huquqiy asoslar elektron tijoratning rivojlanishi uchun muhim poydevor 

bo’lib xizmat qiladi. 

 
19 Islamic Republic of Afghanistan. Telecommunications Services Regulation Law, 2005 (updated versions), Articles 3–

10. 

 Biznesni rivojlantirish Afg’oniston sharoitida o’ziga xos xususiyatlarga ega. 

Umuman olganda, biznesni rivojlantirish korxonaning o’sishini ta’minlashga qaratilgan 

strategik faoliyat bo’lsa-da, Afg’onistonda bu jarayon asosan kichik biznes va oilaviy 

tadbirkorlik shaklida amalga oshiriladi. Bu esa mamlakat iqtisodiyotining strukturaviy 

xususiyatlari bilan izohlanadi. 

Afg’onistonda biznesni rivojlantirishning asosiy yo’nalishlaridan biri bozor 

imkoniyatlarini kengaytirish hisoblanadi. Biroq transport infratuzilmasining 

rivojlanmaganligi va xavfsizlik muammolari an’anaviy savdo tizimlarini cheklab 

qo’yadi. Shu sababli elektron tijorat ushbu muammolarni qisman hal qiluvchi vosita 

sifatida namoyon bo’lmoqda. 

Elektron tijorat Afg’onistonda asosan ijtimoiy tarmoqlar va mobil ilovalar orqali 

rivojlanmoqda. Facebook, WhatsApp kabi platformalar orqali savdo qilish keng 

tarqalgan. Bu esa rasmiy e-commerce platformalari yetarli darajada rivojlanmagan 

sharoitda muqobil savdo modeli sifatida xizmat qilmoqda20. Shu bilan birga, mobil 

to’lov tizimlari (masalan, mobil pul o’tkazmalari) ham elektron tijorat rivojiga ijobiy 

ta’sir ko’rsatmoqda. 

Elektron tijoratning biznesni rivojlantirishdagi eng muhim jihatlaridan biri — bu 

geografik cheklovlarni bartaraf etishidir. Afg’onistonda ko’plab hududlar o’zaro 

bog’lanmagan yoki yetarli darajada integratsiyalashmagan. E-commerce esa 

tadbirkorlarga o’z mahsulotlarini mamlakatning turli hududlariga, hatto xalqaro 

bozorlarga taklif etish imkonini beradi. 

Bundan tashqari, elektron tijorat biznes xarajatlarini kamaytirishga yordam 

beradi. An’anaviy savdo nuqtalarini ochish, ijaraga olish va xizmat ko’rsatish 

xarajatlari yuqori bo’lgan sharoitda onlayn savdo arzon va samarali alternativ 

hisoblanadi. Bu ayniqsa kichik biznes subyektlari uchun muhim ahamiyatga ega. 

Elektron tijorat mijozlar bilan aloqani ham sezilarli darajada yaxshilaydi. 

Ijtimoiy tarmoqlar orqali mijozlar bilan bevosita aloqa o’rnatish, ularning fikr-

mulohazalarini tezkor olish va xizmatlarni moslashtirish imkoniyati mavjud. Bu esa 

mijozlar sodiqligini oshiradi va biznesning barqaror rivojlanishiga xizmat qiladi. 

 
20 Da Afghanistan Bank. Regulations on Electronic Money Institutions and Payment Systems, Kabul, 2017–2020. 

Shu bilan birga, Afg’onistonda elektron tijorat rivojlanishiga to’sqinlik 

qilayotgan muammolar ham mavjud. Jumladan: 

- internet tezligining pastligi; 

- to’lov tizimlarining yetarli darajada rivojlanmaganligi; 

- logistika va yetkazib berish tizimlarining sustligi; 

-aholining raqamli savodxonligi pastligi. 

Ushbu muammolarni hal etish elektron tijoratning yanada rivojlanishiga zamin 

yaratadi. 

Shunga qaramay, xalqaro tashkilotlar (masalan, Jahon banki va UNCTAD) 

hisobotlariga ko’ra, Afg’onistonda raqamli iqtisodiyot va elektron tijorat bosqichma-

bosqich rivojlanib bormoqda. Bu esa kelajakda biznesni rivojlantirishda muhim rol 

o’ynashi kutilmoqda. 

Xulosa qilib aytganda, biznesni rivojlantirish Afg’oniston iqtisodiyoti uchun 

muhim ahamiyatga ega bo’lib, u iqtisodiy barqarorlik va ijtimoiy rivojlanishni 

ta’minlashda muhim vosita hisoblanadi. Elektron tijorat esa ushbu jarayonni 

jadallashtiruvchi asosiy omillardan biri sifatida namoyon bo’lmoqda. 

Elektron tijorat orqali tadbirkorlar bozorlarini kengaytirish, xarajatlarni 

kamaytirish va mijozlar bilan samarali aloqalarni yo’lga qo’yish imkoniga ega 

bo’lmoqda. Shu bilan birga, mavjud infratuzilma va texnologik muammolarni hal etish 

elektron tijoratning yanada rivojlanishi uchun muhim shart hisoblanadi. 

Kelajakda Afg’onistonda raqamli texnologiyalar rivojlanishi bilan elektron tijorat 

biznesni rivojlantirishning asosiy yo’nalishlaridan biriga aylanishi kutilmoqda. 

Annotatsiya: Ushbu maqolada raqamli texnologiyalarning jamiyatdagi o’rni hamda ularning 

bolalar rivojiga ko’rsatadigan ijobiy va salbiy ta’siri tahlil qilinadi. Shuningdek, raqamli muhitda yosh 

avlodning axloqiy qiyofasini shakllantirish, ta’lim jarayonida zamonaviy texnologiyalardan samarali 

foydalanish va ularning salbiy oqibatlarini kamaytirish yo’llari yoritilgan. Muallif tomonidan raqamli 

savodxonlikni oshirish, ota-ona va jamiyat hamkorligini kuchaytirish hamda bolalar uchun xavfsiz 

raqamli muhit yaratish masalalari asoslab berilgan. 

Kalit so’zlar: Raqamli texnologiya, raqamli jamiyat, bolalar rivoji, ta’lim, raqamli 

savodxonlik, internet, axloqiy tarbiya, kiberxavfsizlik, ijtimoiy muhit, innovatsiya. 

 

ВЛИЯНИЕ ЦИФРОВЫХ ТЕХНОЛОГИЙ НА РАЗВИТИЕ ДЕТЕЙ В 

